
   

 
 

 Adeiladu Gwydnwch a Hunan-barch trwy Focsio 
 

Cyflwyniad 
 
Mae Bocsio Menywod Cymru: Ddoe, Presennol a Dyfodol (WBW) yn brosiect treftadaeth 

chwaraeon, sy’n dogfennu profiadau menywod sy’n cymryd rhan ym myd bocsio yng Nghymru. 

Pwrpas y prosiect yw dathlu’r cyfraniadau y maent wedi’u gwneud i hanes cyfoethog bocsio yng 

Nghymru a thynnu sylw at yr heriau a’r rhwystrau y mae cyfranogwyr benywaidd yn eu hwynebu 

yn y gamp. Mae’r archif a gyhoeddir yng Nghasgliad y Werin Cymru yn cynnwys delweddau a 

chyfweliadau gyda bocswyr (amatur a phroffesiynol), hyfforddwyr bocsio, haneswyr a 

newyddiadurwyr. 

Cwricwlwm i Gymru 
 

Pedwar Pwrpas 

• unigolion iach, hyderus sy'n barod i fyw bywyd cyflawn fel aelodau gwerthfawr o 

gymdeithas 

 

Camau Cynnydd 

• Mae’r adnodd hwn yn addas ar gyfer dysgwyr yng Nghamau Cynnydd 3, 4 a 5 
 

Meysydd Dysgu a Phrofiad 
 

Iechyd a Lles 
Datganiadau o'r hyn sy'n bwysig 

• Mae datblygu iechyd a lles y corff yn arwain at fuddiannau gydol oes (cymryd rhan mewn 

gweithgaredd corfforol, deall y cysylltiad rhwng lles corfforol ac emosiynol).  



   

• Mae’r ffordd rydym yn prosesu ein profiadau ac yn ymateb iddyn nhw yn effeithio ar ein 

hiechyd meddwl a’n lles emosiynol (emosiynau hunanreoleiddiol).  

• Mae’r ffordd rydym yn gwneud penderfyniadau yn effeithio ar ansawdd ein bywydau ni a 

bywydau eraill (gosod nodau priodol a chynllunio camau gweithredu i'w cyflawni, 

gwerthuso a lleihau risg). 

• Mae’r ffordd rydym yn ymwneud â dylanwadau cymdeithasol yn siapio pwy ydyn ni, ac yn 
effeithio ar ein hiechyd a’n lles (rhyngweithio yn gymdeithasol, deall bod fy ngwerthoedd, 
fy agweddau a'm hunaniaeth yn cael eu siapio gan wahanol grwpiau a dylanwadau). 
 

Y Dyniaethau 

Datganiadau o'r hyn sy'n bwysig 

• Mae ymholi, archwilio ac ymchwilio yn ysbrydoli chwilfrydedd am y byd, ei orffennol, ei 

bresennol a’i ddyfodol (gwneud ymholiadau, ystyried ffeithiau, barnau a chredoau, dod i 

gasgliadau). 

• Mae digwyddiadau a phrofiadau dynol yn gymhleth a chânt eu hamgyffred, eu dehongli 

a’u cynrychioli mewn gwahanol ffyrdd (mynegi barn, archwilio gwahanol safbwyntiau, 

datblygu barn wybodus). 

• Mae dinasyddion gwybodus, hunanymwybodol yn mynd i’r afael â’r heriau a’r cyfleoedd 

sy’n wynebu dynoliaeth, ac yn gallu cymryd camau ystyrlon ac egwyddorol (cydnabod bod 

anghyfiawnder ac anghydraddoldeb yn bodoli, deall bod llawer o ffactorau’n dylanwadu ar 

ein hymddygiad, ein gweithredoedd a’n penderfyniadau gan gynnwys barnau a 

safbwyntiau moesegol a moesol, chwilota/archwilio’n feirniadol ein credoau a 

gweithredoedd). 

Canlyniadau Dysgu  
 

1. Gallaf ddeall sut mae bocsio yn galluogi unigolion i fagu hyder a hunan-barch, ac i 

ddatblygu a chynnal arferion cadarnhaol sy'n cefnogi lles emosiynol, hunaniaeth a 

chymuned. 

2. Gallaf ystyried y ffordd yr wyf yn mynegi a phrosesu fy emosiynau trwy weithred a 

gweithgaredd corfforol. 

 

Syniadau 
gweithgareddau: 

Gweithgaredd 1: Hanes Bocsio Menywod yng Nghymru  
Gall myfyrwyr ddysgu am Focsio Menywod yng Nghymru drwy 
archwilio’r Llinell Amser, dyddiadau a chyd-destun isod, a’r archif o 
ddelweddau o fideos yng nghyfrif Bocsio Menywod Cymru yng 
Nghasgliad y Werin Cymru. 
 
Gweithgaredd 2: Archwilio eich hunaniaeth bocsio 

1. Rhestrwch rinweddau bocsiwr (e.e. cryf, ymosodol)  
2. Tynnwch lun neu disgrifiwch sut olwg yr ydych chi’n credu 

sydd ar focsiwr 
3. Pe baech yn focsiwr – sut byddech chi'n mynegi eich 



   

hunaniaeth – pa gerddoriaeth fyddech chi'n ei dewis wrth 
gerdded at y cylch bocsio? Pa liwiau fyddech chi'n eu 
gwisgo? 

 
Gweithgaredd 3: Cynhaliwch arolwg  
Gofynnwch i’ch cyfoedion yn eich dosbarth a ydyn nhw’n gwylio 
bocsio, neu os ydyn nhw’n cymryd rhan yn eu clwb bocsio lleol.  

Estyniad:  Datblygwch hyn i ddysgu myfyrwyr a dynwared ystum bocsiwr a 
pherfformio cerdded tuag at y cylch bocsio i gerddoriaeth o’u dewis.  
  

Syniadau trafod:  Trafodaeth 1: Bocsio a rhywedd 

• Allwch chi enwi unrhyw focsiwr Cymreig?  

• Pam ydych chi’n meddwl nad oedd menywod a merched yn 
cael bocsio’n broffesiynol tan 1998 ac yn y Gemau 
Olympaidd tan 2012?  

• Allwch chi enwi unrhyw focsiwr benywaidd?  

• Pam ydych chi’n meddwl bod bocsio yn gamp i ddynion a 
bechgyn yn bennaf? 

 
Trafodaeth 2: Ydi bocsio yn dreisgar? 

• Trafodwch gyda dysgwyr, ydyn nhw’n credu bod bocsio yn 
dreisgar?  

• Yna gwyliwch:  
Cyfweliad gyda Jade Gitcham (o 2:02 munud) 
Cyfweliad gyda Reece Wigley  

• Beth yw’r pethau am focsio sy’n bwysig i’r bocswyr yn y 
cyfweliadau? E.e. cymuned, iechyd, rheoleiddio emosiynol, 
teimlo'n gryf ac ati 

• Trafodwch – beth yw trais? Ai ymddygiad ymosodol? 
Ymddygiad ymosodol afreolus? Beth yw eu barn am 
ymddygiad ymosodol mewn chwaraeon eraill – pêl-droed, 
rygbi, crefft ymladd e.e. jwdo, karate, Taekwondo? 

• Trafodwch eto, ydi dysgwyr yn credu bod bocsio yn 
dreisgar?  

• O reidrwydd, nid ceisio newid meddyliau’r dysgwyr yw’r 
nod, ond yn hytrach helpu dysgwyr i gydnabod bod gan bobl 
ganfyddiadau a dehongliadau gwahanol, a bod rheolau, 
strwythurau a disgwyliadau cymdeithas yn gallu dylanwadu 
ar y rhain. Wrth archwilio hyn, gall dysgwyr werthuso 
safbwyntiau gwahanol yn feirniadol, a datblygu eu 
safbwyntiau gwybodus eu hunain.  
 

Dyfyniadau: ‘Mae yna wahaniaeth rhwng ymladd a bocsio’ (Jade 
Gitcham)  
 

Estyniad: Bocswyr benywaidd i’w trafod: Lauren Price; Ebanie Bridges; 
Franchon Crews-Dezurn; Claressa Shields; Katie Taylor. 

http://www.casgliadywerin.cymru/items/1997796
http://www.youtube.com/watch?app=desktop&v=d4PgsG3yrSM


   

Adnoddau:  
 

 
Zoe Andrews 
 
 
 
 
 
 

 
Reece Wigley 

1. Llinell Amser, dyddiadau a chyd-destun Bocsio Menywod 
Cymru – Gweler isod. 

2. Bocsio Menywod Cymru: Ddoe, Presennol a Dyfodol - 
Archif ar Gasgliad y Werin Cymru 
www.casgliadywerin.cymru/users/107796 

Mae’r cynnwys yn yr archif yma yn cynnwys delweddau a 
chyfweliadau gyda bocswyr proffesiynol, amatur ac ieuenctid 
Cymreig, hyfforddwyr bocsio, newyddiadurwyr a haneswyr: 

Bocswyr proffesiynol: Lauren Price, Ashley Brace, Monique Bux 

Bocswyr amatur: Zoe Andrews, Lynsey Holdaway, Rosie Eccles, 
Charlene Lijertwood, Jade Gitcham, Carrie Ann John 

Ieuenctid: Zoe Andrews, Lauren Rees, Shauna Miller, Reece Wigley 

Hyfforddwyr bocsio: Simon Jones, Gemma Price 

Newyddiadurwyr a haneswyr: Gareth Jones, Malissa Smith  

Uchafbwyntiau o’r archif: 

Cyfweliad gyda Jade Gitcham 
www.casgliadywerin.cymru/items/1997796  

Cyfweliad gyda Reece Wigley 
www.youtube.com/watch?app=desktop&v=d4PgsG3yrSM  

Cyfweliad gyda Gemma Price 
www.casgliadywerin.cymru/items/1997766  

 

 

 

 

 

 
 

 
  

http://www.casgliadywerin.cymru/users/107796
http://www.casgliadywerin.cymru/items/1997796
http://www.youtube.com/watch?app=desktop&v=d4PgsG3yrSM
http://www.casgliadywerin.cymru/items/1997766


   
 

Llinell Amser, dyddiadau a chyd-destun Bocsio Menywod Cymru 
 

 



   
 

 


